
Babad lan mekaring djogeéd djawi,

Karanganipoen

B. P. A. SOERJODININGRAT
ING NGAJOGJAKARTA.

Poenapa perloe nglahiraken hkarangan
bab mekaring Djogéd-Djawi wonten
ing serat Pananggalan ?

BOEBOEKA.

Kadhos badé kawastanan anéh, ingkang saocepami
kawangsoelan, boten perloe, amargi inggih djogéd poe-
nika satoenggiling kagoenan Djawi ingkang moerni,
poesaka banda tetilaraning leloehoer koela sami, ing-
kang kedhah kasoemerepan ing ngakathah, amrih itjal-
ing raos tida-tidaning panganggep, ingkang asring ké-
nging dhaja prabawaning panginten, bilih sadhaja ka-
goenan Djawi poenika saking Hindoe, dhadhos amoeng
sawarni barang tiron, oetawi loengsoeran.

o

Panginten waoe landesan agama lan piwoelang
warni-warni, ingkang dhaja prabawanipoen ageng sa-
nget dateng bangsa Djawi, éwadhéné saged kabantah
kalajan paseksén ingkang njata, bilih bangsa ngvgi
ioenika oegi gadah kagoenan ingkang asli, oepamini-
oen, djogéd, (srimpi, bedaja, wajang-wong, bgksan
Qgtqwi wireng) gamelan, pirantosing tatanen jajasan
rija lanA wajang loelang.




o

Leres tjatjahing kagoenan Djawi ingkang asli sake.
dik sanget, liripoen ingkang kathah nampi piwoelang
saking bangsa Hindoe. Ananging piwoelang wage
ladjeng- kadapoek ingkang tjotjog kalijan raos Djawi
mila ladjeng awoedjoed kagoenan Djawi. Kadhosta :
serat Ardjoena Wiwaha, karanganipoen empoe Kanwa
poedjangga Karaton Kaoeripan, tahoen 1030, lan serat
Barata Joedha, karanganipoen empoe Sedah, poedjang-
ga Karaton ing Kediri, tahoen 1157, (mriksanana boekoe
Hindoe-Javaansche Kunst door Dr. N. ]. Krom, Hoog-
leeraar te Leiden pérangan I katja 66 lan 69).

Serat Barata Joedha poenika dhédhé pertalan serat
Maha Barata, paseksénipoen : serat Barata Joedha ing-
kang kanggé pasemon pakarti awon lan saé, para
santananing Nata lan poenggawa, liripoen Nata saka-
lijan Pandawa lan Ngastina, sami nglenggahi wadjibing
Naréndhra beér lila legawa ing boedhi, dhéné serat Ma-
ha Barata Nata kakalih ingkang kanggé pasemon; inggih
Nata ing Ngastina ingkang kadhoenoengan pakarti ang-
kara moerka.

Kadhos sampoen samesthinipoen oetawi sampoen
kinodhrat, mekaring sadhaja kagoenaning sawarnining
bangsa sami dhaja-dhinajan saking satoenggal lan sa-
toenggalipoen, inggih margi kagoenan poenika boten
gadah watek kabangsan, nanging djagad ageng ing-
kang ndharbéni. ~

Wonten. oegi ingkang mastani kalintoe ocetawi ke-
sasar, manawi bangsa Djawi ngadjengaken lan ngle-
betaken raos kagoenan djogéd sasaminipoen ing $3°
lebeting gesang babrajan, awit badé boten saged mO¢”

djoedhaken barang anjar, amoeng tansah anggagas
kamoeljan ingkang sampoen kapoengkoer, boten ang-
gatosaken dateng djaman ingkang dhipoen lampahi,
sirna padang pamraneming paningal dateng papas-
thén ing tembé. Pamanggih ingkang makaten waoe
~kénging kabantah kalajan paseksén : babadhing sadha-
ja bangsa sampoen anedhahaken pambangoening ge-
sang babrajan kedhah njoemerepi lalampahan oetawi
kamoeljan ingkang sampoen kapoengkoer, kanggé
dasaring lampah ngoedhi sampoernaning gesang ba-
brajan, makaten kaboedhajan lan kagoenan tilaraning
leloehoer koela sami boten kénging kasingkoer, nanging
kalaras mitoeroet raos lan tjara énggal, ingkang sami
dhipoen lampahi ing djaman samangké.

DJOGED.

Ingkang kawastanan djogéd inggih poenika ébahing
sadhaja sarandhoening badhan kasarengan oengeling
gangsa (gamelan) katata pikantoek kalajan wiramaning
" gending, djoemboehing pasemon kalajan pikadjenging

& djogéd, makaten woedjoedhing djoged, dhéné ing pa-

ningal bédha lagoe-lagoening ébahing badhan, wonten
ingkang santer lan membat, kadhosta: djoged Bali lan
ballét ing Prantjis jén katanding kalijan djogéd Djawi,
santering wirama kadhos nikel gangsal oetawi langkoeng.
Djogéd Djawi membat boten ateges lembék, nanging
saréh, liripoen ing salebeting djogéd, boten wonten
mangsa kanggé lereming ‘badhan, mnanging tansah
ébah ngetoetaken lampahing wirama, ingkang boten
gampil kasoemerepan ing paningal. Makaten oegi san-

tering wiramaning djoged Bali oetawi ballét, botep
kénging kawastanan kasar, nanging sigrak, prigel
pangidhaking wirama, gampil kasoemerepan ing pa-
ningal ébahing sadhaja sarandhoening badhan. ‘

Djoged ingkang dhoemoenceng ing satoenggal-toeng-
galing nagari oetawi bangsa, boten sadhaja sampoen
sampoerna ing samoekawisipoen, saéstoe taksih wonten
ingkang koetjiwa, oepaminipoen djogédhipoen tijang
Papoea. Sanadhyan ing paningal boten anengsemaken,
amargi koetjiwa ing sadhajanipoen, éwodhéné toeman-
dhanging badhan boten njimpang saking wiramaning
swaraning pirantos ingkang kanggé gamelan, liripoen
sadhaja kagoenan boten bédha dasar-dasaring keka-
djengan. ,

Para maos: Djogédhipoen tijang Papoea kadhos
boten badé bédha kalijan djogéd Djawi, manawi ka-
oekoer nalika taoen Djawi windhoe ingkang kapisan.
Kanggé njoemerepi koetjiwa lan sampoernaning djoged
poenika, saged kaoekoer saking pirantosing gamelan.
amargi inggih gamelan poenika ingkang tansah gegan-
déngan kalijan djogéd, dhadhos mekaring gamelan
saéstoe sesarengan kalijan mekaring djoged, sampoer-
naning gamelan inggih sampoernaning djoged. Pasek-
sén djoemboehing djogéd lan gangsa waoe ngantos
saged dhipoen soemerepi salebeting sanoebarining lare
alit ingkang nembé saged loemampah, inggih laré wao¢
asring poeroen ndjogéd, samangsa dhipoen gamet
(gamelan tjangkem) bijoengipoen oetawi ingkang mo-
mong. Mila manawi para ahli djogéd kaleres ningali
gambar sorot soemerep srimpi medhal ing kelir, 3%






